
Bulletin nr. 8 dals 30 d’avrigl 2020 

Infurmaziuns / Supplicas per las vischnancas / stabs directivs 
communals 

 

Supplicas dal stab directiv chantunal 
 
Mesiras en las vischnancas 

 

Annulaziun da l’enquista davart ils possessurs da sgundas abitaziuns 
Sin fundament da la situaziun actuala en il sectur da sanadad ha la regenza pudì annullar 
l’acziun "Flyer per possessurs da segundas abitaziuns", q.v.d. ch’ils possessurs na ston 
betg pli annunziar lur preschientscha a las vischnancas resp. las vischnancas al chantun. 
Nus as supplitgain d’allontanar tut las annunzias per abitants da segundas abitaziuns da 
vossa pagina d’internet.  
Nus engraziain cordialmain als possessurs da segundas abitaziuns ch’els han sustegnì 
questa acziun. 
 
Mesiras d’igiena en las scolas – Co ston las vischnancas sa preparar?  
Ils 11 da matg reprenda la scola publica puspè l’instrucziun da preschientscha. L’Uffizi 
federal per sanadad publica (UFSP) ha redigì in concept da protecziun per las scolas. En 
quel giogan las mesiras d’igiena ina rolla centrala. Per che las vischnauncas possian sa 
preparar ad uras, las infurmain nus cun quest scriver.  

 Ils lavabos existents en las stanzas da scola ston vegnir dotads cun savun liquid e cun 
sientamauns da palpiri. Per evitar accumulaziuns da persunas en quests lieus èsi tut 
tenor necessari da planisar e metter a disposiziun staziuns mobilas per sa lavar (cun 
aua). En puncts sensibels (entradas da las chasas da scola e da las stanzas da scola, 
bibliotecas e.a.) ston star a disposiziun staziuns d’igiena per creschids. Ils uffants dues-
san far diever da meds da desinfecziun mo en cas excepziunals. Enfin che questas 
staziuns èn installadas, sto vegnir planisà temp avunda, per ch’ils uffants ed ils cre-
schids sa possian lavar a las staziuns existentas cun mantegnair las distanzas prescrit-
tas.  

 L’UFSP recumonda da derschentar maindlamain il sistem d’aua currenta avant ch’ils 
implants van en funcziun. En quest connex èsi impurtant, davrir il medem mument las 
spinas d’aua en differents lieus. Uschia vegnan ils conducts derschentads efficeinta-
main. L’aua sto cular uschè ditg, enfin che la temperatura da l’aua che sorta mantegn 
ina temperatura constanta. La derschentada sto succeder separadamain per l’aua 
chauda e fraida. https://www.blv.admin.ch/blv/de/home/dokumentation/nsb-news-
list.msg-id-78885.html 

 Surfatschas, interrupturs, fallas da las fanestras e da l’ischa, tschabargals e l’infrastruc-
tura da las tualettas ed ils lavabos ston vegnir nettegiads regularmain, sche pussaivel 
pliras giadas a di.  

 Plinavant ston ins era planisar da nettegiar gardarobas, hallas da gimnastica ed urdains 
da sport. La frequenza sa drizza tenor l’intensitad dal diever dals implants.  

 
Purtar mascras d’igiena per la prevenziun n’è betg inditgà en quest setting. La chasa da 
scola sto avair ina pitschna reserva da mascras per il cas ch’insatgi mussa p. ex. simtoms 
(reserva d’urgenza: 2 stgatlas a 50 tocs). Il stab directiv chantunal vegn a furnir a las 
vischnancas 100 mascras igienicas per mintga chasa da scola. Il chantun Grischun re-
salva il dretg da pudair tschentar quint pli tard a las vischnancas il material furnì a partir da 
l’avrigl 2020. 

https://www.blv.admin.ch/blv/de/home/dokumentation/nsb-news-list.msg-id-78885.html

 Persunas creschidas che n’èn betg involvidas directamain en il manaschi da scola, sco 
p. ex. geniturs che portan ils uffants a scola, duain evitar d’entrar en l’areal da scola. Ins 
duess era evitar gruppaziuns da persunas creschidas, resp. da geniturs sin l’areal da 
scola. I fiss d’avantatg da fixar affischas (ev. era barrieras) correspundentas sin l’areal 
da scola.  

 Per la distribuziun da las tschaveras per las scolaras ed ils scolars ston ins – sper las 
mesiras inditgadas sura – resguardar supplementarmain ils sequents puncts:  

 Ils ufants na dastgan betg sa servir sezs, plinavant na dastgan els er betg prender 
sezs la pusada;  

 Servir las tschaveras en etappas per evitar memia grondas gruppaziuns;  

 Metter a disposiziun indrizs da protecziun per las spisas e per il persunal che serva 
(per exempel cun plattas da plexiglas);  

 Stgaffir pussaivladads da seser che garanteschan als uffants e giuvenils a partir da 
diesch onns da tegnair las distanzas prescrittas.  

 
Dumondas davart il manaschi da scola pudais Vus drizzar directamain a  
kfsinfo@amz.gr.ch.  
 

Infurmaziuns generalas 

Princip da las mesiras da protecziun  
Il princip fundamental da tut las mesiras da protecziun è anc adina da tegnair distanza. Be 
là, nua che la distanza necessaria n’è betg pussaivla (contact direct tranter persunas), 
dovri in concept da protecziun nua che las mascras igienicas pon giugar ina rolla impur-
tanta. En Svizra na datti anc adina nagina obligaziun da purtar mascras igienicas. 
Il film instructiv «Korrektes Maskentragen» sa chatta dapi insaquants dis sin la pagina web 
da l’UFSP https://bag-coronavirus.ch/downloads/ ni sin https://youtu.be/ThZQukP50zI. 
 
Recumondaziun d’avrir las plazzas da gieu 
L’uffizi da sanadad recumonda che las vischnancas pon reavrir las plazzas da gieu cun 
mantegnair las reglas igienicas. 
 
Avis pagina d’internet da la citad da Cuira 
Sin la pagina web da la citad da Cuira https://www.chur.ch/aktuellesinformationen/900122 
chattais Vus ulteriuras infurmaziuns nizaivlas. 

 

Collavuraziun stabs directivs communals – stab directiv chantunal  
Per dumondas e propostas davart la collavuraziun cun il stab directiv chantunal, As sup-
plitgain nus da trametter quellas directamain a info@amz.gr.ch 
 
Cuira, ils 30 d’avrigl 2020 

